
NTO NDE ATII LƐƐNGƆ



A NDE EE…
Bagoli: A nde bande bam'belea Yesu nga 
bende aegolisɛ. 

Bibli: Yɔnga Bibilia a nde bende: «Ketabo 
ati». Asub'a Bibilia ɔsɔma au inde 
Mokonga aaka ang'a bato na sinde aɛkɔla 
nee.

Boangɔ: A nde éma bhulibhu anja nde 
Mokonga akaba pa la bato nde bakɔla 
inde iyɛ akondi.

Boosobela: A nde ja la na boosobela 
bende Mokonga akɔla inde ai alaki.

Ebɔamɛ nda Mokonga: Áma nde nde 
bato bansikisa Mokonga ɛbɔamɛ nd'aɛ 
awa.

Eléa nda Mokama: Mokate na divai: 
Bagoli nde ba Yesu bakanìsa kua na jujua 
la Yesu toa l'a kukua. 

Ɛmɛmi: Ɔyɔnga na Mokonga bosii aɔ na 
moyo mpa n'ɔmɔkanea nde iyɛ.

Ilɔlɔ: Yɔnga nde bɛkɔla dhɔlɔ na inde 
Mokonga akabi ang'asu. Iyu asotalokisa 
kidia la inde ai aangisi Mokonga 
asɔtɛlɛkisa.

Jujua toa l'asub'a kukua: Yesu ai ajujui 
a kukua. Esa imoti bato alɛ bajujua toa la 
asub'a kukua. Mbusa-li Mokonga alɛ 
anlamola kela nto.

Lenda l'a mɛyɔ: A nde lenda la na Yesu 
sinde Mokonga ai alaki nee. Atɛmbi kukua 
na nnd'aga a na sungia.

Lilia: A nde bende opata inde Mokonga 
akaba gabha-li. Nɛngɛbɛ na nnd'abe mmbe 
atɔlɛli. Atɔisana Mokonga lilia ilɔlɔ ndaɔ, 
nga Yesu ai anobi a mpɛnɛ asu. 

Malaeka: A nde ntetei nde ma Mokonga 
mmbe nnd'aɔnɛana.

Masia: Ina ndɔ a nde bende Mɔamɛ nde 
bansii gamba (a nde ina a ko Ebhalania) 
batia yu a koGiliki bate Kililisitɔ.

Mbinɔ Anja: Ina ndɔ a nde bende: Mbinɔ 
Anja sinde ai baandeki nee Mbinɔ a Bibilia 
bato bía (Matayo, Malekɔ,Luka, Yɔani) 

Meema Mbhumani: Meema Mbhumani nde 
ma Mokonga akaba lenda la anga bande 
bam'belea Yesu.

Mosalaba: A nde inde ai banobisi au Yesu 
nga ai akóndi bo iyɛ amɛnɛ. N'iyu aetii 
mbunde a bato nde bam'belea Yesu. 

Pasaka: A nde dinyɛ a jujua la Yesu. A 
nkani nda baYuda, dinyɛ ndɔ, ai bakanisa 
sinde baIsilaɛlɛ ai batoi nee a bɔkɔbɛ nda 
baMisili. Dinyɛ ndɔ, n'iyu ai bakoga masa 
bende Pasaka.

Siana: Éma-li bhulibhu alɛ aetia a Siana la 
Yesu, nnd'awe inde alɛ atiga sinde anee 
ndiende. Mokonga alɛ atia kobha na dodo.

Sitani: A nde njiu a Mokonga na bato mmbe 
bato nndaga bamona. (bankoga go bate 
Diabɔlɔ).

Yesu: Ina a muna-Mokonga. Ina ndɔ ande 
bende Mokonga alamisa.



YESU MASIA A 
NDE MANI?

Elemɔ bía 2000 aye anyɛni, Yesu ai 
alendi asub'a Isilaɛli. Benkoga bete 
Yesu Masia aɔ go Yesu Kilisitɔ. A nde 
bende a nde mɔamɛ. Mpa go, nndaga 
nde mambala baamɛ nde beeubha. Yesu 
bankoga go bate Muna-Mokonga ago 
Muna-nto. A nde bende aanga Mokonga 
na anga bato. Mbinɔ a Yesu batɔmii nde 
asub'a Bibilia. A nde mbinɔ nde batɔmii 
kpɛɛ ago a mbènɔ-li bhulibhu.

MBÈNƆ 
A YESU

Mbènɔ asu akɛngɛtisi nde toa la bɔtɛana 
la Yesu, aye anyɛni bía elemɔ 2000. Bato 
ai batamba a ego, ang'a punda aɔ go anga 
ngamia. Bato bati a elemɔ ndɔ asub'a 
Isilaɛli ai baúbha sɔma na andeka. Ai 
baekoga bate ‘bato a buku’. 

Mokonga ayɔnga asub'a Bibilia. Iyɛ a nde 
ntɛlɛkisi a éma-li bhulibhu na akaba 
bootia la dha kela nto. Yesu ai aangelisi 
ndɔ asub'a Nsaeɔ nda Mbènɔ-mbènɔ.



ISILAƐLI A 
MBÉNƆ A YESU

Nji matì: Yɛlusalɛma.

Ɛkɔngɔ: Galilaya, Samalia, Yudɛa.

Bobala: bía ɛlfu ibale na lalɔ.

Nkani a sinde nji akiba au a mbénɔ a bonjo na a 
mbénɔ a heɔ, a nde mbénɔ nde atɔlɛli.

A madiɛ: A elemɔ ekomi motoba na isalɔ mosa la 
Yesu abɔtɛanɛ, baisilaɛli bai nde bakɔbɛ nde ba 
baLɔma.

Buki: Omi a buki nde ma Lɔma, Potiɔ Pilato 
ai na bokama naa Isilaɛli. Tibɛliɔ, kaisalia 
nde ma Lɔma ai antat'aɛ. A ekomi sobe lalɔ 
mbusa Yesu, Yɛlusalɛma ai agbɔlɔani nde na 
baLɔma.

Kesomɔ: Boyahudi. baYuda ai ba na endu a 
Mokonga naa Yɛlusalɛma. Baɛlɛli yɛu ai 
bakɔla nkási a endu a Mokonga na ai beli 
bagolisi (bía bafalisayo) ai baegolisa bato 
Bibilia.

Eluu: koEbhalania (eluu nda baYuda), 
KeGiliki (eluu nda bato-li bɔbhu), KeKatini 
(eluu nda baLɔma).

Kapɛlɛnaumu

Najalɛti

GALILAYA

Samalia

Yɛlusalɛma

Yudɛa

Ngɛji a Mɛditɛlanɛa

Yɔlɔdani

Ibo nda 
Galilaya



Nga éma sina yɛu da-bato nde batulani a mpiti a íbo mati nde? 

Boebɔngisɛgɛ, ɛbɔamɛ 
nda Mokonga aye a 

bhi-bhi.



Botiɛ lenda l'anu.
Eloa aye aiki a mokpata nda 
Mokonga aye babɔngisi uda 

la miigi a mee…

kela mee nde nnd'abɔta maya 
anja bagɔta na maa-li a nsa.

Mpa!Bekɔlɛ iboni? Mani 
yɛu aanga alenda 

makanga ilɔlɔ? 

A nde domi. Nnd'awe mmbe aang'aoloa 
mokpata nda Mokonga. Mpa mbusa ami 

abhia mmbe atia mande lenda l'anu.

Mpa, bokaba bote lenda 
l'anu aetiɛ? Iwa, botiɛ 

tambela l'anu na boendiisisɛ 
asub'a ibo nde.

Indɔ yɛu a nde mbunde nde 
aangelisa bende bokaba ika la 

lenda nda mbenɔ-mbenɔ.



Nàbhi nde alabha ibo ndɔ a mpiti a 
ibo mati ndɔ, a nde Yɔani ndiisi.

Na mbusa indɔ…

Iisi! Owɛ 
omondiisɛ nga 

Yɔnga nda 
Mokonga akidɛ 
sinde ai nee.

Nto moti abhia mbusa 
ami amɔnyɛni 

n'ekanda. Anondiisa 
mande na Meema 

Mbhumani na a nsa 
nda Mokonga na eyu 

alɛ anotia kilikili. 
In'aɛ a nde Yesu.

Moyo ab'atoa 
na kobha…

O nde nami, 
mmbe nenkondi 

kpɛɛ. Nejangi 
kpɛɛ ang'aɔ.

Eme yɛu 
nɛtɔlɛli 
bende 

omondiisɛ.

Ebha! Ɛbɔamɛ 
nd'aɔ akidɛ na 

inde okondi 
akɔlɛkanɛ.



Bayuda bagbɔgbɔki 
na bakɔbɛ 

babondela masa 
bhia la Masia 

mmbe baùbhilili ai 
banabhi. Iyɛ yɛu 
alɛ abhia amesa 

domi nda Mokonga.

Mbusa ndiisɔ nda Yesu, 
Meema a Mokonga ab'anga 

nee na ngalagɛ.

Bolengɛ to! Mmbɔ yɛu a 
nde nyia-Mboli nde ma 
Mokonga mmbe atosa 

ilɔlɔ nda na lɛɛngɔ. 

Ab'aika iyo kia 40 a kiia na 
etonge, makanga léa. N'amɛma, 

abaúbha nkasi nd'aɛ hɛlɛ.

Nga akidɛ, atɔlɛli Yesu 
aangelisɛ bende inde 

Mokonga ai gesi akidi, n'eyu a 
nde tosa la bato a kukua. 

Sitani mɔamɛ nde ma elie mmbe nnd'aɔnɛana, mmbe 
asenga a lɛɛngɔ na kukua na bujede ankengei Yesu.

Yɔ
lɔd

an
i

Galilaya

Najalɛti

Kana

Yɛlusalɛma

Isilaɛli

Kapɛlɛnaumu

Naa Yɔlɔdani, Yɔani ndiisi ab'aangelisa Yesu na mbua njaga.

Ebha! 
Nɛkɔla 
inde 

okondi.

A nde a kɛngɛtisa la mbenɔ nd'asu, yɛu mosá la 
kɔsɔkanaga la bhia la Masia. Isilaɛli ai nde nyia 

gbutu a ɛbɔamɛ mati nda Balɔma.

Yudɛa



Mpa Sitani njiu a Yesu akaba 
kengea la Yesu nga bende 

antosɛ asub'asii nd'aɛ.

Nabana onde muna Mokonga 
domi, otiɛ ɛtɛ nde a mokate.

Iisi! Baandeki bende: 
Baandeki nto nnd'aanga 

alenda masa a léa la 
mokate, mpa gɔɛ a yɔnga 
bhulibhu nde atoa nɔngɔ 

a Mokonga.

Nabana onde muna Mokonga 
domi, oesadɛ toa la gua muujɔ a 
endu a Mokonga nde! A nde bía 

baandeki bende bamalaeka 
baokumba mande, nndaga bo?.

Iisi! Baandeki go 
bende: «ɔnɛnga-i 

Mokonga nde 
maɔ». 

Toɛ to ani Sitani. Nga 
baandeki bende 

ontukumisa mande 
Mokama Mokonga nde 

m'aɔ na bhɛdɛla l'aɛ 
nkási masa iyɛ amɛnɛ.

Yesu ab'atuma na meema Mokonga, 
ab'asiana la Galilaya.Yesu ab'aika a 

ɛkɔngɔ ndɔ, neende bato batì 
batumi nee asub'a lɛɛngɔ a Isilaɛli. 
Mbenɔ a tamba nd'aɛ bato batì ai 

bam'belea. Ai baeulisa mbenɔ Yesu 
a a nde Masia mmbe baúbhilili ai 

bankumia ndɔ. 

Olengɛ to!Nabana obuni 
moo-a-kuu l'aɔ ang'ami 
na tukumisa lami, neopa 

bokama-li bhulibhu.

Mbusa a indɔ, Sitani 
ab'an'doa Yesu, a mbenɔ 

ndɔ na bamalaeka aba 
babhia a tabela l'aɛ. 



Naa Kanana, a banyia-talia-talia 
nda Galilaya, ai weli ehali… 

Yesu n'iyɛ ai weli bo na 
am'aɛ na adha badhaɛ.



Mpa mbenɔ a dinyɛ…

A ngɛbɛ ajede, 
divai asi.

Bɔkɔlɛ inde 
Yesu 

anongodea.

Botumisɛ ibo a ekandɔ, 
mpa bomoɛ omi nde maa 

dinyɛ nga akengeɛ.

Inde nnd'aga go 
ibo. Mpa aetii 
nde divai anja. 

?

Okengeɛ to! Nga boni 
yɛu odhu obhisi divai 

nde na obisa-li 
sungia bende? 

Inde a nde nkási 
nda Yesu nde 
maa Najalɛti.

Mpa mbɛɛ 
a nde 
mani?

Nɛɔni-mbɛ mɛnɔ mambala ehali nde. Nɛɔni-mbɛ mɛnɔ 
ibo naetii divai, ago divai nde nde a anja kpɛɛ.



Yesu ai akɛngɛtisi nkasi ndaɛ nde Galilaya ama nde ai 
alabha yɔnga nda ɛbɔamɛ nda Mokonga asub'a 
nyia-nji a balɔbì nde bakoga bate Kapɛlɛnaumu.

Iyo yɛu ai aesɔmbɔli bagoli 
nde baɛ nde ba mosa-mosa.

Pɛtɛlɔ ɔsɛdɛɛ 
saka áma kibha, 
na bomaɛ ntala 

nd’anu.

Ngolisi, adhu benobi 
kiia-li bhulibhu 

makanga ɔla la éma.

Mpa nga a nde 
owɛ yɛu ɔyɔngi…

Ha! A nde yɔnga 
la bangisana!!



Yakɔbɔ! 
Obhiɛ! 
Yɔani! 
Obhiɛ! 

Bɛɛɔli-mbɛ 
mɛnɔ basale 

sunga na 
bande.

Mokama, otoɛ a 
mpiti ami, nga ne 

nde nto a ilɔlɔ.

Simoni otea-i, toa la 
ndiende ob'ɔɔlɔba 

nde bato.

Bomobeleɛ!

Bobhiɛ na bomobeleɛ, 
nenotia balɔbi a bato. 



Yesu atambeli ɛkɔngɔ bhulibhu 
nda Galilaya áma imoti na 

bagoli nde baɛ. Aegolisa bato-li 
bɔbhu yɔnga la ɛbɔamɛ nda 
Mokonga. Alamisa mambala 

jega-li bhulibhu na bea la 
baketi. Aebangisa bato na belea 
laɛ. Bande batɔɔ batoa nɛngɛbɛ 

asub'a nji mati nde maa 
Yɛlusalɛma…

Bujɛmɛ ang'a benu bato a buyɛnɛ nga, 
Ɛbɔamɛ nda Mokonga a nde ind'anu!

Bujɛmɛ ang'a benu nde bokua 
nja, nga banokutisa mande.

 Bujɛmɛ ang'a benu nde 
bogama a mbènɔ nde, 
nga bɔtɛbha mande! 

Boba mande na bujɛmɛ 
mbènɔ nde alɛ banoya a 

yɔnga l'ami. Bojangɛ, 
boesombɛgɛ na bujɛmɛ, 

nga elèɔ nd'anu 
anobondeli na kobha. 



Inde okabi ote 
bato baɔkɔlɛlɛ, na 
owɛ ɔɔkɔlɛlɛ ìbo.

Boekondɛ banjiu anu 
na bɔmɛmɛ abɔ.

Bɔkɔlɛ bonja a bɔsɔmbi kanga 
bende bato banoɔnɛ!

Bolengɛ kpɛɛ! Mmbe 
ankɛnɛa nke, kesi ale 

n'iyɛ asub'a meema aɛ.

Iso a nde bia tala a ngobho. 
Nabana iso aɔ aanja, ngobho 

aɔ bhulibhu abá asub'a 
sangala. Mpa n'aye iso aɔ 

ibale-li ajegi, iwa kesi ngobho 
aɔ bhulibhu abá a elie.

Nnd'aanga ɔɛkɔlɛla nkasi bakama 
babale a nkòba imoti. Ɔnsɔmbɔlɛ 

Mokonga, aɔ ntondɔ.

Boaka-i a uma. Bokabɛ mbɛɛ 
nde Ɛbɔamɛ nda Mokonga na 
ind'atɔɔ atɔdɛisa anu a botì. Bɔkɔlɛ inde nenongodea. Iwa lenda 

l'anu asika mande bía endu nde 
bahii a etɛ makanga a nkala.



Esa imoi naa Kapɛlɛnaumu, bato ai 
batimbi endu nde Yesu ai au…

Akali, nnd'aanga bɛtɔisa 
nyɛna l'a meeme a 

mɔlɔndɔ a bato nde.

A nde éma 
sina?

Boedoɛ. Babhoi nde 
ba na boosobela ati.

Mpa n'aye 
bɛnyɛnisi a 
gua muujɔ?

Nelilii ilɔlɔ nd'aɔ.

Ɔka! Ɔɔki indɔ?

Amɔtigi Mokonga. 

Mokonga iyɛ nganga 
yɛu alilia ilɔlɔ.

Ee yɛu a awɛdɛ yɔnga la 
bende: ‘Nelilii ilɔlɔ ndaɔ’, aɔ 

yɔnga la bende: ‘Omɛ’?

Boúbhɛ bende, Masia, a na ekanda 
la lilia la ilɔlɔ ago aang'a ayɔnga 

ago ate: “Omɛ! Ɔbɛsɛ eka nd'aɔ na 
osianɛ nɔngɔ aɔ!”



Ekesɔ! Bolengɛ to! 
Netamba… 
Netamba! 
Netamba!

Atamba!

Mpa bato-li bɔbhu nndaga 
balebei nkási nda Yesu, mbɛɛ 
baomi nde ba kanisà bande 

ai bansuilila mbènɔ a asikisa 
esa la sabato na sikisa la 

tɔlati. Asub'a lɛɛngɔ 
bhulibhu nda Isilaɛli, ai 

baekalelisa bato-li bɔbhu 
kɔla la mambala nkási-li 

bhulibhu.

Mpa nto yembe njaga 
aɛ aye mɛnɔ aku nde. 

Atɔlɛli esa bia ndiende 
bɛnkɔlɛlɛ éma anja?

Okakiɛ njaga aɔ.

Ho! Nelami!

Atɔlɛli 
bɛnhɛlisɛ 

mmbe.

Ab'anja na 
beengodei baomi 

nde ba Yɛlusalɛma 
bende nto nde 
aebungisa bat.



Nji-li ab'ayayala, Yesu na bagòli nde baɛ aba 
badaa a koko asub'a ngɛji a galilaya.

Mokama 
osotabelɛ, 

bendia!

Nga éma sina yɛu 
botea, boosobela 
lánu a nde awani? 



Bodhaɛ! 
Boyayala-i!

Aba baga bamesa koko nd'abɔ áma 
nde akɔlɔmani. Makanga lɛbha… 

AAAAAA!



Nto a bangisana aba obela na 
mamba, n'a na baketi…

Yesu abhia! 

Oooh!

Kesi… Owɛ yɛu 
onde Yesu!

Otoɛ to ang'a 
nto ndɔ owɛ 

nketi!

Okaba nde 
ee Yesu, 

muna 
Mokonga 
nde maa 
n'egoo?

Inaɔ a nde ee?

Batayo nga 
bebati.

Osodoɛ bengiɛ 
asub'a bangea 

ndoi!

Bogɛ!



?
Chaa, chaa,.. Nelami!

Ogɛ! Otoɛ 
ani!

Omodoɛ negɛ 
na owɛ!

Osianɛ nɔngɔɔ ogɛ ɔtɔmiɛ 
inde Mokonga aɔkɔlɛli.



Nenongode, nii nnd'aanga akɔla éma 
iyɛmɛnɛ. Iisi, nndaga nekaba kɔla la inde 
nekondi, mpa gɔɛ maakɔ a mmbe amotei.

Yesu ai akondi ga mɛma iyɛ nganga.
Mbusa a mɛma la ngbulu a kiia, 

ab'aesombɔla bagóli nde baɛ 
mɔkɔ na babale. Ab'aeta 

asub'a lɛɛngɔ babale babale, 
ab'aepa bokama a ntata 

meema ajede na a ntata jega. 

Pɛtɛlɔ bona Andelea ai 
nde bato a sɔɔ moti…

Bía Yakɔbɔ bona Yɔani… Filipɔ bona Natanaɛli…



Tɔmasi bona Matayo 
ai nto a manjanja 

mmbe maa baLɔma.

Tadei bona Yakɔbɔ la 
mmbe matɔɔ ndɔ. 

Simoni amɛnɛ a lɛɛngɔ 
bona Yuda Sikaliɔa.

Bogɛ! Mmbe anosesea, kesi 
amosesei. Na mmbe amosesei 

kesi ansesei mmbe amotei.

Bande bámɔkɔ na babale 
ndɔ, aba basiana na bajangi 
a nkasi nd'abɔ nda batetei 

ndɔ. Yesu ai akabi ga la 
n'ibɔ, mpa mɔlɔndɔ a bato 
aba amba ang'abɔ asii-li. 

Egubhɔ a ati, mpa bagubhi yɛu babɛdɛ. 
Bomɛmɛ amɛnɛ a nkási-li kɛbɛa la bato a 

nkási bati nga gubhɛ eléa-li.



Mani ab'alia mpa Yesu n'aha agolisa na lamisa…

Filipɔ, iwani yɛu aanga 
besomba mokate ati a 
lisa la bato nde bɔbhu?

Nɛngɛbɛ kichɛlɛ eyana 
ibale nnd'aanga aekida!

Aani muluana moti mmbe a na mokate 
5 na basale 2. Bhulibhu ndɔ.

Boeikisɛ bato a boio 
boio a bato 50.

Yesu ansimi Mokonga. Ab'aga masa mosa 
na bua la mokate na 

basale ndɔ.



Yeu ai aelisi bato bemaasii na 
tondisa eléa-li masa ìbo.

Iyɛ yɛu nde Masia mmbe 
adhu aanga bhia.

Atɔlɛli benɔlisɛ 
mbidha mɔamɛ.

Bolengɛ to. Abeli jɔ 
mɔkɔ ́na ibale inde 

adhu asakeligi.

Mbenɔ-li aye akidi bato nde bagɛ 
nɔng'ɔbɔ. Mpa benu bodaɛ asub'a koko 

ndanu bojabhɛ kubhi. Eme netigi ani 
antata mamba nga nɛmɛmɛ.



Mbenɔ atɔɔ… Haaa! Mmbe 
nde esomba!

Boteai, a 
nde eme!

Mokama, nabana 
aande owɛ, 

omongodeɛ bende 
nebhiɛ saka nde o 
nee na netamba 

antat'a ibo.

Pɛtɛlɔ, 
bhie to.

Mokama, 
omo lamisɛ!

Nga emasina yɛu 
ona maa-maa 

Pɛtɛlɔ?



Bato bati ai bakabisa bhísa la 
mbidha antat'a Yesu mɔamɛ, 

nga bende bokama nd'aɛ 
abèa bokama nda baLɔma. 
Bande ai bankɔma Yesu na 
gea l'aɛ bai baga na baetia 
bati. Na bakaba manisa l'aɛ 

na bato nga bende bamoisisɛ.

Ngolisi, okidi ani 
nde a mbenɔ sina?

Bomokabaga nga 
bende ai nenopi 

mokate?

Bɔɔlai nga nkabɔ a eléa nde 
ahoa, mpa gɔɛ bokabɛgɛ nde 
eléa nde ana ngɛbɛ a mɛyɔ.

Eme nende mokate nde 
agabha lenda la mɛyɔ. 
Nyama ami yɛu agabha 

lenda asub'a lɛɛngɔ.

Iboni! Nto nde a asopa nde 
ngobho aɛ nga beléɛ? 

Ayɔnga nde ebhobho.

Bege asu. Mmbe 
an'dhema 
kela nto.

Na benu nndaga boga 
bía bande batɔɔ?

Mokama, bega nɔngɔ 
mani? Owɛ ona yɔnga 

la lenda la mɛyɔ.



Bande ai bankɔma Yesu ai 
babia esa-li bhuu. Ab'atoa 
a ɛkɔngɔ nda Galilaya, na 
ai na bagoli la baboo na 
bake na ga na kɔla nkasi 

saka lɛɛngɔ atɔɔ nda 
Isilaɛli.

Isilaɛli

Yɛlusalɛma

Galilaya

Mbusa wa, aga naa 
Yɛlusalɛma.

Naha bana asii…

Bato bayɔnga bate 
nende mani?

Bayɔnga bate owɛ 
onde mubhilili.

Na benu, 
mpa? Boyɔnga bote 

nende mani?

Onde Masia, 
Muna-Mokonga. Bongodea-i nto. Masia aga naa 

Yɛlusalɛma ga noba na kua. Mpa 
esa-l'inda isalɔ ajujua toa la bhota.



Ai baemoa masa bato a bhɛbhɛ la Yɛlusalɛma a bɛtaga l'abɔ 
antata mosalaba esa-li bhulibhu. Ai nde mokpata nda baLɔma.

Kela nto nde akaba belea l'ami, atɔlɛli 
aɛnganɛ iyɛ mɛnɛ na akumbɛ 
mosalaba nd'aɛ na amobeleɛ.

Mmbe akaba lamisa la lenda 
l'aɛ abungisa iyu, mpa mmbe 
abungisa lenda l'aɛ a yɔnga 

l'ami alamisa iyu. 

Boúbhɛ bende abeli 
Mokonga moti.

Inde atɔlɛli kpɛɛ a nde konda la Mokama 
Mokonga nde maɔ aekanda l'aɔ bhulibhu na 

konda la dhaɔ bía nde ookondi nee owɛ amɛnɛ.



A mbènɔ a Yesu ai beli bato a kebukebu a nji nda Isilaɛli. 
Kebukebu a nde jega nde abangisana. Bande bajegi jega nde, 

nndai baika áma nde bato nde nndaga bajegi baiki.

Mbènɔ nde bato a bakebukebu 
ai batamba nee, ai bakoga a 
ngodea la bato batɔɔ gela 

bende babhia.

Bato a kebukebu! 
Bato a kebukebu!

Yesu! Ngolisi! Osoliliɛ.



Boge boongianɛ 
ang'a baɛlɛli.

Nɔngɔ baɛlɛli…nga 
basolengisanɛ? 

Be ang'a belama?

? !
A nde bo! 

Lama.
Aye be lami!

Bobhiɛ!

Aleluya! Mokonga 
amanja! Osingani!

Nndag'adhu bolami bato 
mɔḱɔ! Bande ba sobelalɔ 
ba wani! Nndaga bobhii 
bombhebha Mokonga?

Omɛ! Boosobela 
l'aɔ aolamisi, mpa 
go na toa la ilɔlɔ.



Baomi nde ba baYuda 
naa Yɛlusalɛma aba 

baetea bato nga 
bankengeɛ Yesu. 

Nndag'ai balebea ɛkɔli 
nd'anja nde ai akɔla.

Alɔngani na bato nde bana ebhebho 
ajede, banjini na balèisi manjanja 
bande ai bakɔla nkási na baLɔma… Masia abhii aekabaga 

bande ai babungigi 
nga aɛlamisɛ.

Yesu aelamisa bajegi 
nangɛbɛ esa la sabato.

Olamɛ!

Aesesea bani aekóndi.

Boodoe bani babhiɛ nɔngɔ ami, 
nga ɛbɔamɛ nda Mokonga a nde 

inda bande baekengi.



Aba bankoga Yesu naa Bɛtania, 
nji nde abhibhii na Yɛlusalɛma. 
Lajalɔ ajegi. Lajalɔ na baalɔ aɛ 
babale, Malata na Malia, a nde 

badhaɛ kpɛɛ na Yesu. Mbénɔ 
nde Yesu akidi nee naa 

Bɛtania, ab'aúbha gela bende 
Lajalɔ aye aku na asub'a kabuli 

aye kia ini.

Mokama!

Mokama, nodhu oani mmbe 
ntika ami nndag'aku.

Malata! Ntika aɔ 
ajujua a kukuwa.

A nde bo neúbha. Ajujua 
lɛ a mbénɔ a jujua la baku, 

esa-li nda sungia.

Eme yɛu nende njujusi na mɛyɔ. 
Mmbe amolebei alenda mande. 

Olebei indɔ Malata?

A nde bo, nelebei Mokama! O 
nde Masia, Muna-Mokonga, 

mmbe abhii na lɛɛngɔ.

Bomumbi 
nde wani?

Mokama, 
obhiɛ ɔɔnɛ.



Yesu 
ab'agama. 
A nde domi 
ai ankóndi.

Mpa, nnd'ai 
aanga akɔmisa 
kua a Lajalɔ?

Asub'a Isilaɛli ai bagesa ngamba a kiinda na 
bhisa-li asub'a kabuli inde ai batongea aɛtɛ.

Botosɛ ɛtɛ nde.

Mokama, aye aumba, aye 
na kia ini asub'a kabuli…

Bɔɔna boti la Mokonga.

Ebha, nɛkɔli inde nga bato 
nde baani balebeɛ gela 

bende owɛ yɛu oiomotei.

Lajalɔ, oobɛ 
na ntanga!

Bonkodɛgɛ 
na agɛ aɛ.



Bakama la baesomba nde ba 
Yɛlusalɛma ab'aja na maamaa ɔna la 
Yesu na bato nde ai aetamba n'ibɔ.

Nto nde akɔla ekesɔ àti kpɛɛ. Na nnd'aye bedu yɔnga nde age 
mosa, kesi baLɔma bakala mande. 

Bagbɔlaga mande 
kanisa nd'asu na moa 

la bato nde basu.

Boakɛ kpɛɛ. Abɔngi nto 
moti kua, makanga ɔla la 

bato-li bɔbhu.

Nga indɔ yɛu 
bete Yesu akuɛ.

A mbènɔ ndɔ, baomi nde ba 
baYuda aba bakaba sinde 

aanga bangabha Yesu ang'a 
baLɔma nde ai bana bokama 

la moa.



A mbénɔ ndɔ, aba-i beli dinyɛ naa Bɛtania…

Malia!
Nkoki nde a na 

elèo mati.

Atɔlɛli basombisɛ 
iyu na gabha la 
ntondo-li ang'a 

bayɛnɛ!

Bondoɛ emá nde, Yuda 
ee. Asii nkoki a ngobho 
ami a bondeaga la gesa 

lami a bhota.



Dinyɛ la Pasika asaka kidɛ. Boio a bato aba baga saka Yɛlusalɛma. 

A nji nda Yɛlusalɛma, baomi 
nde ba baYuda ai baléa nyama 
la dhunga la Yesu. Nɛngɛbɛ ibo 

iyɛ aga masa ga.



A kidaga l'aɛ, bato aba 
bansesea a ebhebho mati.

Abhebheanɛ 
mmbe abhia a 
ina Mokonga!

Obhebheanɛ 
mɔamɛ nde 
ma Isilaɛli!

Kalibo!

Kalibo!

Mpa aanga 
bɛkɔla nde 
boni éma-li 

n'aye bende?

Bato-li bɔbhu 
aba bam'belea.

Yɛlusalɛma, na ai úbha 
sinde olebea nee bɔkɔlɔ. 

Mpa nndog'olebei.



Endu a Mokonga nda 
Yɛlusalɛma ai nde nsɛngɛ 

a esomba nda yuda.

Mbénɔ a dinyɛ nda Pasaka, ai 
baɛsɛnga banyia-mboli.

Hale a kela muna-mboli ai 
bagabha a ɛmbɔ asub'a endu a 
Mokonga nga yɔnga la lɔngana 

la bato na Mokonga.

Mpa, a nde bɔɛmbɔ sina yɛu 
nda muna-mboli aanga a 

tosa ilɔlɔ nda bato?

A ntanga a endu a Mokonga, 
bato ai basombisa nkumba 

nd'abɔ na gabheana la ntondɔ.

Dia, Yesu 
ab'aobela.



Endu a Mokonga atɔlɛli 
abɛ nde endu a ɛmɛmi, 
mpa benu botii yu nde 
keleba la bakukuba!

Nto nde a majede, mpa 
bato bati bamɔkanea!

Domi, atɔlɛli bekabɛgɛ sinde 
aanga bemoisisa nee.



Bendungɛ-i 
a bɔsɔmbi na 

bemmóɛ.

Mpa ab'ai a esa la dinyɛ. 
Nndaga bekóndi bende 
abɛ a mbènɔ a Pasaka.

N'aye nengabhi anu Yesu, 
enga yɛu bomopa? A nde Yuda, 

moti angal'a 
bagoli nde baɛ.

Nemobisa Yesu 
ang'anu. 

Beopa mande kichɛlɛ 
ekomi isalɔ nda ntondɔ, 

elèɔ moti la nkɔbɛ.



Esa-l'inda mbusa-mbusa mosa 
la Pasaka, Yesu ab'aegolisa 

bato asub'a endu a Mokonga, 
na baomi la baesomba n'aha 

bakaga sinde bamobisa 
ndende nee nga akɔla-i ibo. 

Ɛgɔgɔ-li, Yesu na bagoli nde baɛ mɔk̀ɔ 
na ba bale aba batulana asub'a bɔma 

nga baléɛ eléa la Pasaka.

Nɛkɔla bo 
kiia nde.



Nena sei kpɛɛ léa la eléa 
nda Pasaka áma imoti na 
benu mosa la noba l'ami.

Bato a bokama bakɔla bokama 
nd'abɔ ang'a bato 

mekandakanda. Mpa ang'anu 
indɔ nnd'aanga ba bo.

Mmbe aetia nkɔbɛ nde 
ma bɔbhu, iyɛ yɛu aetia 

omi nde manu.

Ne a meeme 
anu bía nkɔbɛ.



Mokama, nndoongo sosa 
ego l'ami bía nkɔbɛ! Iisi!

Nabana nnd'aanga nesosa ego laɔ, 
nnd'aaye oba n'eme Pɛtɛlɔ o.

Mpa Mokama, nɛɔmɛmi, 
omososɛ a moo ami na 

njaga ami.

Mmbe aye 
aesosi aba 
masa na 

sei a sosa 
la ego l'aɛ.

Benu bomokogi bote nende ngolisi na 
Mokama, bɔyɔngi hɛlɛ, nga a nde bo. 
Nabana nenososi ego l'anu, ibo yɛu 

bɔkɔlɛ sinde adhu nɛkɔli nee.

Moti angal'anu 
amoobisa ndende.

Nndaga a nde eme?

Iisi!

Yuda, inde okaba 
kɔla-li ndɔ, ɔkɔlɛ 

yu dia.



Bɔkɔlɛ ibende a 
kanisá l'ami.

Bɔbɛsɛ mokate 
nde, inde yɛu a 

nde ngobho ami.

Nenopi maanɔ nda 
mbènɔ-mbènɔ: bokóndanɛi, 
bía sinde ai nenokóndi nee.

Bɔbɛsɛ kikɔmbɛ nde, iyu yɛu 
nde nsangi ami inde aduana 
mande a yɔnga l'anu. Anga 
inde yɛu Mokonga alongani 

na benu.

N'aye bokóndani a nkunguananu, 
bato bɔbhu baúbha bende bonde 

bagoli nde bamɔ.

Mokama, eme neobelea mpuɔ-li 
bhulibhu. Na negabha lenda 

l'ami a yɔnga l'aɔ.

Pɛtɛlɔ, mósa kɔkɔ 
aɔsɛ, ɔmɔkɔma 

ndende nkòba isalɔ.



A mbènɔ a ɛgɔgɔ ndɔ, Yesu na bagoli nde baɛ aba batoa 
a bɔma ndɔ. Yuda nndag'a-i áma imoti n'ibɔ.

Nenodoa ndende, mpa Abhami akɛbɛa 
anu Meema Mbhumani. Mmbe 

anotabela na aba masa na benu.

Naande nega nee, 
boúbha ahe-li.

Nende asii, domi na lenda. 
Nnd'abe mmbe aanga abhia 
nɔngɔ Ebha na nnd'anyɛnɛli 

nɔngɔ ami.
Botigɛ wa. Negee 

nɛmɛma dhɔlɔ nɛdɛ.

Ebha, nabana aanga atɔisana, 
otose dhɔlɔ ami noba nde.

Mpa abɛ 
gɔɛ nde 

sinde owɛ 
okóndi nee 

na aba-i 
sinde eme 
nekóndi 

nee.



Bola nde ang'a emasina? 
Bomɛ to! Bolengɛ, mmbe 
amoobisa aye akidi kala.

Nto nde nensesea mande a 
umbia laɛ, mmbɔ yɛu! 

Bondhungɛ! Oosi, Ngolisi.
Oosi, Ngolisi. Mokama, mbénɔ 

bemanɛ n'ibɔ?

Onghabhi Masia a 
umbia l'aɛ, Yuda?

Iisi! Bɔkɔla-i 
éma!

Aba bandhunga Yesu na ga l'aɛ nee. 
Bàgoli bɔbhu aba baanjana na tateaga.



Aba banga na Yesu mosa la Mɔɛlɛli la mmbe mati, omi nde ma 
basɔndɔlisi nde ba baYuda. Pɛtɛlɔ na Yɔani na balengelela dhɔlɔ.

Pɛtɛlɔ ab'angia asub'a 
nsɛngɛ a endu-li.

Yɔngɛ to, na owɛ 
nndaga bodhuma 

n'iyɛ?

Boni? Nndaga 
nemúbha 
bhunaba!

Nangɛ bo, o nde 
adh'abɔ moti.

Nndaga bo, iisi!

O nde nto nde 
maa Galilaya, o 

nde adh'abɔ.

Nndaga bo, nekua 
masa dodo!



Kɔkɔliɔkɔ-oooo!

Oúbhililɛ mbɛɛ, 
màni yɛu aɔbɛti?

Umauma, aba banga na Yesu mosá la ntua mati nda baYuda.

O nde muna-Mokonga? Ɔyɔngi.

Aɔtani! Atɔlɛli kua. Bengɛ 
nee mosá la ntua la sɔà la 

yɔnga nda baLɔma.

Dhɔlɔ kpɛɛ…



Aba bambhia na Yesu mosá la Pilatɔ, nsɔndɔlisi 
nde ma baLɔma. Baomi nde ba baYuda aba 
banchoela yɔnga ntuantua na jɔjɔlisa bato.

Nnd'ɔɔka adha yɔnga 
bhulibhu nde baokumbisila 

nde? Yɔngɛ to! 

Odhu ɔkɔli 
nde ee?

Eme nebhii nde 
bhia tɔndɔlisa la 

domi. 

Mpa domi 
ndɔ a nde 

ee?

Nndaga nɛɔni ang'aɛ naa bujede 
moti. A Pasaka, be na nkani la 

kodaga nto nde bannyangi moti. 
Benkodɛgɛ Balaba aɔ Mɔamɛ nde 

ma baYuda?



Balaba!

Balaba!

Na iyɛ mpa bote 
nenkɔlɛ iboni?

Ɔnkɔkɛlɛgɛ a 
mosalaba!

Iyɛ aekumisila bende 
a nde mɔamɛ!

Aaka ate a nde mɔamɛ. 
Onkodɛgɛ kesi o nndaga 

dhaɛ na Kaisali. 

Ogɛ aɔ! Baɔsɔmbɔli 
owɛ kanga Yesu. …, 37, 38, 39!

Nndaga ne na yɔnga a 
nsangi nto a domi nde.

Beosesei! Mɔamɛ 
nde ma baYuda! 

Bankodigi Balaba, mmbe ai bannyangi 
a yɔnga la bojiji a kɔlɛta.



Moo nde yembe.
Ɔnkɔkɛlɛgɛ a 
mosalaba!

Ɔnkɔkɛlɛgɛ a 
mosalaba!

Ɔnkɔkɛlɛgɛ a 
mosalaba!

Pilatɔ ab'alebeisa móa la 
Yesu. Kua a mosalaba a nde 

kukua ajede kpɛɛ. Yesu 
ab'akumba mosalaba nd'aɛ 
asub'a nji-nji-li bhulibhu.

Áma móela la bato ai nde 
mbamba la na bɔma, áma nde 
ai bakoga bate Gɔlɔgɔta (a nde 

bende “kɛlɛkɛlɛ”).

Io, basoda aba bankɔkɛlaga 
Yesu antant'a mosalaba.



Mpa, indɔ aba am'bangisa 
Yuda, ɔna la inde adhu akɔli.

Eme, 
nɛkɔli 
ilɔlɔ.

Nemmóisisi nto nde 
nnd'akɔli éma. Indɔ nnd'asolengi! 

Aúbha indɔ nde owɛ.

Bankɔkɛligi Yesu a 
meeme a bajiji babale.

Ebha, oeliliɛ, nga nnda 
baúbha inde bakɔla.



Pilatɔ ab'ayɔnga ate bagesɛ 
hale a mbaɔ antat'a 

mosalaba-li. Ai baandeki au a 
eluu isalɔ, bende: ‘Yesu, 
mɔamɛ nde ma baYuda’.

Yesu ab'akɔma íbo nde 
abhɔmbɔisa jegeda.

Basoda aba bakɔlɛla 
ngɔmbɛ nd'aɛ bɔsɔmbɔli.

Oi oolamisi 
bato batɔɔ!

Nabana o nde 
muna-Mokonga, osimɛ 

to a mosalaba ndɔ!

Oolamisɛ to owɛ 
nganga na 

osolamisɛ na besu!

Nnd'ontea Mokonga? 
Besu bɛtɔlɛli ɔna la 

mokpata nde, mpa iyɛ 
nnd'ai akɔli éma ajede.

Omobosela-i mbènɔ 
nde obá ndende nee 
asuba ɛbɔamɛ nd'aɔ.

Neongodei domi bende 
obá ndende n'eme 
asub'a Paladisɔ.



Bhibhi la meeme a etonge, 
máni ab'adoa jegia. Lɛɛngɔ-li 

bhulibhu ab'aetia dhoda.

Malia, amá-Yesu, na Yɔani, 
moti adha bàgoli nde baɛ, aba 

bama mpiti a mosalaba.

Mpa, mbènɔ nde 
bootii éma na naɛ.

Mokonga nde mamɔ, 
Mokonga nde mamɔ, 

nga éma sina yɛu 
ɔmɔdɔlɛlani?

Neku 
…ehaha.

Ebha, negesi meema 
ami a njaga aɔ.

Bhulibhu 
….a…si…!



A mbènɔ sobe-komi nd'ɛgɔgɔ, 
Yesu ab'akua. Soda moti 

ab'atuma bangaja l'aɛ, íbo na 
nsangi ab'aóba be: úbhilila la 

bende aku.

Maandekɔ nda Bibilia 
ate: “Ai bía nyia-mboli 

nde aga bansɛnga.”

“Ai bam'botisigi na bunaga 
l'aɛ a yɔnga la ilɔlɔ nd'asu.” 

Mbènɔ nde mpa aye aku.
Ai nde Masia nde ai 
atɔlɛli abhiɛ domi?

Aga bɛmɛmɛ kiinda 
aɛ na umba l'aɛ.

Yɔjɛfu nde maa Alimatayɔ na Nikɔdɛmu 
aba babɛsa kiinda a Yesu. Aba basia yu 

gamba, aba banyangaga yu na sanda, na 
bhísa-li asub'a bhota nda Yɔjɛfu. Aba 

bakpema mpume-li na da-ɛtɛ mati.



Mbusa a esa la sabatɔ, bake 
bimoti bende, na ba a ngamɔ, 

aba baga na bhota.

Nga éma sina yɛu bonkabaga 
nto nde aɔnɛa angal'a bàku? 

Ajujui a kukua. Aga boongodeɛ 
boongodeɛ bàgoli nde baɛ.

Bankingiti da-ɛtɛ-li!

A siana la bake ndɔ, 
Pɛtɛlɔ bona Yɔani aba 
bakamanaga na bhota. 

Bosa…bhota-li 
atígi masa 

bosa…!

Ee yɛu 
aóbeli oni?



Malia ab'abasɛdɛa 
mpiti a bhota-li…

Nke nde sa! Ogámea 
nde ee na onkabaga 

nde màni?

Bankubi Mokama nde mamɔ. 
Nabana a nde owɛ omongodeɛ 

áma nde ombhísi!

Malia!

Ngolisi!

Ɔmɔbhɛdia-i. Oongodeɛ 
badhami bende nesiani 

nɔngɔ a Abhami, na 
Abhanu, nɔngɔ a 

Mokonga nde mamɔ na 
Mokonga nde manu.



A esa ndɔ, bàgoli babale, meema abɔ 
n'aloi, aba baga na baambola na nto 

moti nde adhu aetulanisi nahe…

Nnda bolebei inde baúbhilili ai bayɔngi? 
Nnda baandeki nde bende atɔlɛli Masia 
anɔbɛ? Indɔ bhulibhu baandeki asub'a 

Ketabo nda Mokonga.

Mbènɔ a léa, dia ndɔ, ngɛndɔ 
nde mabɔ ab'abólana.

Adhu nde Yesu 
iyɛ nganga!

Aba batoa dia ndɔ, ga kabaga la 
bàgoli batɔɔ nde ba Yesu.

Bɛmɔni 
Mokama!

Malia bona Pɛtɛlɔ 
n'ibɔ adhu bamɔni 

adha yɛ!

Makanga lɛbha…

Bɔkɔlɔ abɛ 
na benu!

A nde eme! Bolɛngɛi 
njaga ami n'ego l'ami!

Mokama 
nde mamɔ 

na 
Mokonga 

nde mamɔ!



Yesu ab'aeóbela bàgoli 
nde baɛ ngbulu a esa 
ekomi ini. Mɔlɔndɔ a 

bato eyana itanɔ (500) 
aba bamɔna. Esa imoti, 

bàgoli bimoti na balɔba…

Adhu bɔɔlɔbi 
basale domi? Iisi! Nangɛ 

mbɛɛ moti.

Bɔmaɛ to botemba nd'anu 
saka l'inda atɔɔ nde.

Kada basale 
bande!

Mokama yɛmbe!

Ngolisi!

Bobhiɛ, beléɛ!



Pɛtɛlɔ, 
omokóndi 

domi-domi?

Yesu ab'amulisa Pɛtɛlɔ 
indɔ nkobà isalɔ.

Ebo, Mokama, oúbha 
bende neokóndi.

Oolangɛ te 
bamboli 

nde bamɔ.

Omobeleɛ!

Nɛdɔi bokama bhulibhu na kobha na 
na dodo. Bogɛ na lɛɛngɔ bhulibhu, 
bootiɛ bato nde ba na lɛɛngɔ bhuu 
babɛ bàgoli. Boondiisɛ a ina a Ebha 
na inda Nii na inda Meema a Bobhu. 
Boogolisɛ sikisa la maanɔ bhulibhu 

nde ai nenopi.

Boúbhɛ bende ne na benu esa-li 
bhulubhu kida la sungia la na lɛengɔ.

Mbusa a yɔnga la ìbo, 
Yesu ab'atália na 

kobha. Asiana mande 
sinde ayɔngi nee. Bhia 

sɔà la bato bɔbhu…



Kukua nnd'aanga ai 
atɔisa dhungilaga la 

Yesu. Mokonga ai 
anjujusi. Yesu ai 

mmbe maa 
mosá-mosá ngia la 
asub'a boumu nda 

Mokonga.

Yesu agee. Bàgoli nde baɛ 
babondei na bamɛma naa 

Yɛlusalɛma. Mpa, Meema a 
Bobhu ab'aesìmia. Meema a 
Mokonga nde ai ang'a Yesu, 

mbènɔ mpa aye antat'a bàgoli 
nde baɛ. Aɛtɔisisi ja la bato nde 

ba mbènɔ-mbènɔ, bàtɔndɔlisi 
nde ba Yesu Kilisitɔ. 

Bàgoli nde ba Yesu aba baga a 
mpuɔ bhulibhu, nangɛ sinde ai 

bakɔma yɔnga nd'abɔ ndɔ. Yesu a nde Muna-Mokonga.

A mosalaba, ai 
akumbi ilɔlɔ nd'asu 
a ngobho aɛ. Indɔ 

yɛu aangisi na 
bɛkɔmi lenda la 
asub'a ilɔlɔ na 
aanga belenda 
sinde Mokonga 

akóndi nee.

Mpa bàgoli nde ba Yesu, asub'a 
lɛɛngɔ bhulibhu, batulana na 
mɛma na sɔma la Ketabo nda 
Mokonga. Babúna mokate na 

gabheana la kɔpɔ a divai a 
kanisá la kukua la Yesu. Na 

baɔngiana ekóndi nda Mokonga 
nde a asub'a meema abɔ na 

badh'abɔ.

Batɔmii mbinɔ nde 
asub'a baloa.



Yesu aɛtɔsisi bato kɔla la éma 
nde Mokonga akóndi.

Yesu aokóndi! Onsìmɛ 
na bhebha l'aɛ.

Mokonga ai akóndi lɛɛngɔ kpɛɛ 
aangisi ai angabha Naɛ, ngula 

nde maɛ. Ang'a indɔ, bato bɔbhu 
nde banebea nnd'aanga ye 

babungaga, mpa balenda mande 
n'iyɛ mɛyɔ na mɛyɔ.



BIBILIA

Mbinɔ a Yesu a asub'a Bibilia. Nnd'abeli ketabo atɔɔ nde ai basɔmi na inde 
basɔma mbénɔ-mbénɔ esa-li bhulibhu inde atesi Bibilia. A nde ketabo nde 
atumi au ketabo atɔɔ. A andeka-li bhulibhu ai bakɔli au elemɔ ɛlfu eyana 
ekomi itanɔ. Ai bagɔbi andeka la Bibilia a elemɔ ɛlfu sobe komi. Asub'a Bibilia 
ndɔ, basɔma mbinɔ ntuantua sinde Mokonga akɔla a lenda la bato. Mbinɔ a 
Yesu aɔngiana hɛlɛ sinde Mokonga a nee.

MBINƆ A YESU

Asub'a Bibilia au ketabo ini nde 
ayɔnga lenda la Yesu. Ketabo nde 
bakoga nde na ina bande baandeki. 
Bande baandeki bɔbhu ai balendi a 
mbénɔ a Yesu.

1. Matayo - nkɔbɛ nde ma Yesu. Ai 
nde nèisi manjanja. Aɔngii sinde Yesu 
ai a nee na bato nde bá Isilaɛli 
(baYuda).

2. Malikɔ - ai n'aha muluana mbénɔ 
nde Yesu ai akɔla nkási. A andeki ati 
a yɔnga la ekesɔ nde Yesu akɔla.

3. Luka - ai nde nnamisi. Iyɛ nnd'ai 
amúbha Yesu. Luka atɔmia sinde 
Yesu ai aekɔlɛla bato.

4. Yɔani - N'iyɛ ai nde nkɔbɛ nde ma 
Yesu. Iyɛ mpa aɔngii sinde Yesu a 
nee. Yesu a nde Mokonga mmbe ai 
nde nto a lamisa la bato a ilɔlɔ 
nd'abɔ.



BƆTƐANA LA YESU

Àma Yesu, ai nde Malia, ai am'bɔti Yesu 
na bansee-mbɛ. Ai n'aha mubhi-mbɛ 
moo. Mpa Mokonga ai akabisa Yesu 
abɔtɛanɛ. Ekesɔ ndɔ ai batɔmii a ketabo 
nda kala mosa la Yesu bɔtɛana. Yesu 
nnd'ai abɔtɛani bía nto a ekanda aɔ nyia 
lusume. Ai abɔtɛani nde áma nde aki 
baelisiaga bantɛ nga nnd'ai ba na mpua 
asub'endu a batambi.

EKESƆ NDA YESU

Yesu ai akɔli ekesɔ áti. Bibilia akumii 
bolamɔ la bato bía ekomi ini. A ekesɔ, 
Yesu aɔngiani ekanda la Mokonga na 
ekondi nde a nee. Ai aɔngii gala 
bende Mokonga ai na sei a tabela la 
Bato na aebhisɛ nga babɛ na bujɛmɛ.



KUA NA JUJUA LA 
YESU A KUKUA

Nga éma sina yɛu Yesu ai aku? Bibilia asɔtɔmili mbinɔ ndɔ.

A mbènɔ atɔɔ, bato bɔbhu aki bakɔla bujede. Éma nde Mokonga nnd'akónda na 
atanisa meem'aɛ na mòa l'aɛ ngomi. Éma ajede a nde ‘ilɔlɔ’. Ilɔlɔ ndɔ bhulibhu 
aangisa nto n'aetii njiu a Mokonga.
Indɔ yɛu aangisi Yesu n'abhii na lɛɛngɔ. A boegabha l'aɛ yɛu ai alebei ɔna la mokpata 
a yɔnga la ilɔlɔ nd'asu. Mokpata ndɔ ai nde kukua. Toa la esa nde Yesu ai asokulii, 
aanga bebá go badha a Mokonga. Mpa, bɛtɔlɛli mɛma la buliɛ a yɔnga la bujede nde ai 
bɛkɔli.
Mbusa a kua l'aɛ, Yesu ai ajujui a kukua. A indɔ, Mokonga ai asɔɔngii bende a na 
ekanda atì nyɛna la kukua. 
A mbènɔ nde, Yesu aiki a mpiti a Mokonga. Na nga, alenda, aanga abá dhasu mbènɔ 
bhulibhu. Akaba tabela l'asu asub'a lenda l'a asii nde Mokonga akóndi.

Nabana olebei doa la bujede nde ɔi ɔkɔla na nabana okóndi ja la dhaɛ 
na Mokonga, ɔɔngɔ ɔmɛma bende:
“Mokonga Abha-ekóndi, omokóndi.
Oi ongabhi Yesu, Ngula niina nde maɔ.
Ai aku a mosalaba a yɔnga la bujede bhulibhu namɔ nde ai nɛkɔli.
Nekóndi bende omoliliɛ a bujede nde ai nɛkɔli. Belebele omoliliɛ.
Boengɔ nga bende, Yesu a saka nde nenee.
Nekóndi bende nebɛ nto nde maó mbènɔ-li bhulibhu.
Nkabi nte omotabelɛ nga, nelendɛ sinde okóndi nee. Obɛ a mpiti ami 
mbènɔ-li bhulibhu.
Obɛ a mpiti ami mbènɔ-li bhulibhu.
Osingani a ɔka la ɛmɛmi namɔ.
Owɛ ɔki ɔkɔla éma bhulibhu nde ɔi ɔyɔngi!”

ƐMƐMI



YESU NA OWƐ

Mbinɔ a Yesu asi-mbɛ. Yesu ai dha 
bato batì kpɛɛ, kida la mbènɔ nde. 
Lɛɛngɔ aetii. Bato batì nnd'aye 
batamba antant'a ponda aɔ antat'a 
falasi, mpa batamba gɔɛ nde a 
motokale na asub'a mbabu. Indɔ 
nnd'a na ɛmbɔ ang'a Yesu. Aanga abá 
a mpiti aɔ sinde ai atamba naa 
Isilaɛli.
Akabi bende abɛ dhaɔ. Ɔmɔkanea na 
onkondɛ.

Mpa, okaba úbha la atì a yɔnga la Yesu na 
lenda l'aɛ? Ɔkɔlɛ ɛma nde:
1. Ɔkɛngɛtisɛ sɔma la Bibilia owɛ nganga
(Ɔkɛngɛtisɛ na sɔma la ketabo nde Luka ai 
aandeki).

2. Ɔkɛngɛtisɛ mɛma la Mokonga
(Indɔ a nde yɔnga la na Mokonga na 
ɔkanea l'aɛ. Kanga nangɛ yɔnga la yɔnga 
atì).

3. Oambolɛ na bato batɔɔ a yɔnga la Yesu 
na Bibilia. Yesu akóndi bende bagoli nde 
b'aɛ aba batulana a dhodeisana la meema 
na gola la éma atì a yɔnga l'aɛ.

